
Republika e Kosovés
Republika Kosovo - Republic of Kosovo
Kuvendi - SkupStina - Assembly

LEGJISLATURA IV

Sesioni 1V

Komisioni pér té Drejtat dhe Interesat e Komuniteteve dhe Kthim
Mbledhja nr. 18.

Prishting, mé 29.09.2011 né ora 13:00

Ndértesa e Kuvendit, salla N-302

PROCESVERBAL
I mbledhjes sé Komisionit pér té Drejtat dhe Interesat e Komuniteteve dhe Kthim

Né mbledhje morén pjesé: Goran Marinkovic, EImi Regica, Albert Kinolli, Lumnije Morina, Lirije
Kajtazi, Agim Kuleta, Jasmina Zivkovic, Jelena Bontic, Mufera Sinik, Rasim Demiri dhe Etem
Arifi

Munguan: Petar Miletic.

Emrat e té ftuarve dhe pjesémarrésve tjeré: pérfagésues té OSB-ja Lejla Selimi, pérfagésuesit
nga KDI-Besnik Ramadani, pérfagésuesi i KKK-Veton Berisha, dhe pérfagésuesi nga mediat e
Kuvendit.

Emrat e stafit mbéshtetés té komisionit: Natasa Prica-Tisma dhe Drita Carkaxhiu.

Mbledhjen e kryesoi: Goran Marinkovic, kryetari i Komisionit.

Pér kété mbledhje u propozua ky rend dite:

1.
2.
3.

©

Miratimi i rendit té dités.

Miratimi i procesverbalit t& mbledhjes sé kaluar.

Shqyrtimi i Projektligjit nr. 04/L-64 pér Agjenciné Kosovare té Forenzikés, me raportin e
Komisionit funksionale pér Puné té Brendshme, Siguri dhe Mbikéqyrje té FSK-s&, me
amendamente.

Shqgyrtimi i Projektligjit pér ndryshimin dhe plotésimin e ligjit nr. Nr 03/L-001 pér
pérfitimin e ish-zyrtaréve té larté, me raportin e Komisionit funksionale pér Legjislacion,
me amendamente.

Shqyrtimi i Projektligjit nr. 04/L-21 pér Akcizén né Produktet e Duhanit, me raportin e
Komisionit funksionale pér Buxhet dhe Financa, me amendamente.

Shqyrtimi i Projektligjit pér prodhimin, grumbullimin, pérpunimin dhe tregtimin e
duhanit nr 04/665/L-41/1, me raportin e Komisionit funksionale pér Bujqgési, Pylltari,
Zhvillim Rural, Mjedis dhe Planifikim Hapésinor , me amendamente.

Shqgyrtimi i Draft propozim planit lidhur me monitorimin e zbatimit té ligjit pér
Mbrojtjen dhe promovimin e te drejtave te komuniteteve dhe pjesétareve te tyre ne
Republikén e Kosovés.

Shqyrtimi i Projektligjit pér ndryshimin dhe plotésimin e Ligjit nr. 03/L-047 pér mbrojtjen
dhe promovimin e té drejtave té komuniteteve dhe pjesétaréve té tyre né Republikén e
Kosovés,

. Té ndryshme



Kryesuesi - konstatoi se jané plotésuar kushtet pér fillimin e punés dhe hapi mbledhjen me pikén e
paré té rendit té dités.

1. Miratimi i rendit té dités

Agim Kuleta — propozoi gé pika 8. e rendit té dités té shtyhet pér njé kohé té pacaktuar.

Me theks té vecanté tha se Projektligjit pér ndryshimin dhe plotésimin e Ligjit nr. 03/L-047 pér
mbrojtjen dhe promovimin e té drejtave té komuniteteve dhe pjesétaréve té tyre né Republikén e
Kosovés, éshté kthyer né komision para kohe sepse Kuvendi nuk ka paraparé afat té caktuar.
Konsideron se ende nuk éshté béré fugizimi i ndryshimeve Kushtetuese té Republikés sé Kosovés
andaj Komisioni nuk mund té dal me raport pérfundimtar, sepse Kuvendi té njéjtin do ta kthej pér
rishqyrtim.

Lumnije Morina — tha se né bazé té diskutimeve té dhéna né kété takim nuk mjaftojné arsyet qé té
shtyhet shqyrtimi i Projektligjit, por mendon se komisioni duhet ta procedojé né shqyrtim té€ métejm.
Konsideron se amendamentet e propozuara nga ana e saj nuk prekin interesat e komuniteteve dhe se
té njéjtat nuk bien ne ndesh me Kushtetutshmeéring.

Kryesuesi- theksoi se projektligji nga aspekti juridik nuk prek ¢éshtjet e Kushtetutés sé Republikés
sé Kosovés. Dha sgarim se nga mbledhja e Seancés Plenare, Kuvendi ka nxjerr vendimin pér afat
shtesé né periudhé prej njé muaji dhe si komision Funksional duhet ti rishgyrtojmé amendamentet e
propozuara né kété Projektligj.

Krzesuesi - konstatoi se rendi i dités u miratua me shumicé té votave dhe njé kundér.

2. Miratimi i procesverbalit t&é mbledhjes sé kaluar.

Kryesuesi — konstatoi se Komisioni miratoi procesverbalin e mbledhjes té datés 16.09.2011, pa
vérejtje.

3. Shqyrtimi i Projektligjit nr. 04/L-64 pér Agjenciné Kosovare té Forenzikés, me raportin
e Komisionit funksionale pér Puné té Brendshme, Siguri dhe Mbikéqyrje té FSK-sé, me
amendamente.

Kryesuesi, paraget pér shqyrtim propozim amendamentet né Projektligjin 04/L-64 pér Agjenciné
Kosovare té Forenzikeés, té propozuara nga Komisioni Funksional.

Kérkoi nga anétarét té deklarohen nése ka ndonjé vérejtje né amendamente né ményré qé vérejtjet té
pérfshihen né raport, gé do t’i dérgohen Komisionit Funksional.

Meqgé nuk kishte vérejte, kryesuesi konstatoi se Komisioni, njézéri nxori kété:
REKOMANDIM

I..Komisioni pér té Drejtat dhe Interesat e Komuniteteve dhe Kthim ka shqyrtuar
Projektligjin 04/L-64 pér Agjenciné Kosovare té Forenzikés dhe ka konstatuar se
projektligji nuk cenon dhe nuk prek té drejtat dhe interesat e komuniteteve.

Il Projektligji me amendamentet e propozuara mund té procedohet pér shqyrtim dhe pér
miratim né mbledhjen plenare té Kuvendit.



4. Shqyrtimi i Projektligjit pér ndryshimin dhe plotésimin e ligjit nr. Nr 03/L-001 pér
pérfitimin e ish-zyrtaréve té larté, me raportin e Komisionit funksionale pér
Legjislacion, me amendamente.

Kryesuesi, paraget pér shqyrtim propozim amendamentet né pér ndryshimin dhe plotésimin e
ligjit nr. Nr 03/L-001 pér pérfitimin e ish-zyrtaréve té larté,, té propozuara nga Komisioni
funksional dhe kérkoi gé té njéjtat té pérkrahen.

Meqé nuk kishte vérejte, kryesuesi konstatoi se Komisioni, njézéri nxori kété:
REKOMANDIM

I..Komisioni pér té Drejtat dhe Interesat e Komuniteteve dhe Kthim ka shqyrtuar
Projektligjin pér ndryshimin dhe plotésimin e ligjit nr. Nr 03/L-001 pér pérfitimin e ish-
zyrtaréve té larté dhe ka konstatuar se projektligji nuk cenon dhe nuk prek té drejtat dhe
interesat e komuniteteve.

Il Projektligji me amendamentet e propozuara mund té procedohet pér shqyrtim dhe pér
miratim né mbledhjen plenare té Kuvendit.

5. Shqyrtimi i Projektligjit nr. 04/L-21 pér Akcizén né Produktet e Duhanit, me raportin e
Komisionit funksionale pér Buxhet dhe Financa, me amendamente.

Kryesuesi, paraget pér shqyrtim propozim amendamentet né Projektligjin nr. 04/L-21 pér Akcizén
né Produktet e Duhanit, té propozuara nga Komisioni funksional dhe kérkoi gé té njéjtat té
pérkrahen.

Megé nuk kishte vérejte, kryesuesi konstatoi se Komisioni, njézéri nxori kété:
REKOMANDIM

I..Komisioni pér té Drejtat dhe Interesat e Komuniteteve dhe Kthim ka shqyrtuar
Projektligjin nr. 04/L-21 pér Akcizén né Produktet e Duhanit dhe ka konstatuar se
projektligji nuk cenon dhe nuk prek té drejtat dhe interesat e komuniteteve.

Il Projektligji me amendamentet e propozuara mund té procedohet pér shqyrtim dhe pér
miratim né mbledhjen plenare té Kuvendit.

6. Shqyrtimi i Projektligjit pér prodhimin, grumbullimin, pérpunimin dhe tregtimin e
duhanit nr 04/665/L-41/1, me raportin e Komisionit funksionale pér Bujgési, Pylltari,
Zhvillim Rural, Mjedis dhe Planifikim Hapésinor , me amendamente.

Kryesuesi, paraget pér shqyrtim propozim amendamentet né Projektligjin pér prodhimin,
grumbullimin, pérpunimin dhe tregtimin e duhanit nr 04/665/L-41/1,, t& propozuara nga
Komisioni funksional dhe kérkoi gé té njéjtat t& pérkrahen.

REKOMANDIM

I..Komisioni pér té Drejtat dhe Interesat e Komuniteteve dhe Kthim ka shqyrtuar
Projektligjin pér prodhimin, grumbullimin, pérpunimin dhe tregtimin e duhanit nr
04/665/L-41/1 dhe ka konstatuar se projektligji nuk cenon dhe nuk prek té drejtat dhe
interesat e komuniteteve.

Il Projektligji me amendamentet e propozuara mund té procedohet pér shqyrtim dhe pér
miratim né mbledhjen plenare té¢ Kuvendit.



7. Shqyrtimi i Draft propozim planit lidhur me monitorimin e zbatimit té ligjit pér
Mbrojtjen dhe promovimin e te drejtave te komuniteteve dhe pjesétareve te tyre ne
Republikén e Kosovés.

Kryesuesi — me theks té vecanté tha se secili anétaré i komisionit duhet té€ kontribuoj né plotésimin
dhe ndryshimin e draft planit pér monitorimin e zbatimit té ligjit pér Mbrojtjen dhe promovimin e te
drejtave te komuniteteve dhe pjesétareve te tyre ne Republikén e Kosovés.

Ai propozoi gé té formohet grupi punues, i cili do té shqyrtoj me pérpikéri pesé fazat e paragitura né
draft propozim, ku hartim i planit final do t& miratohet nga ana e komisionit.

Albert Kinolli — pajtohet gé té formohet grupi punues, i cili draft do té plotésohet me ndryshimet e
duhura dhe se komisioni té keté njé draft sa mé té miré dhe funksional.

Ai diskutoi lidhur me ¢éshtjen e ndértesés e cila éshté kallur para njé viti né komunén e Kastriotit e
cila deri sot ka mbet e pabanueshme. Mé sé shumti kané pésuar komuniteti ashkali, egjiptian dhe ai
rom. Pér kété neglizhencé pérgjegjése éshté zyra pér ¢éshtje té komuniteteve, kryetari i komunés sé
Kastriotit dhe ministrité pérkatése si¢ jané MKK dhe MPMS.

Shumé mé herét komisioni ka miratuar njé marréveshje me shkrim, e cila deri sot nuk éshté
realizuar:

Ai propozoi gé né periudhén sa mé té shpejt, komisioni té ftojé pérfagésuesit kompetent nga MKK
dhe MPMS, me kontekst gé té merret pérgjigje konkrete lidhur me fatin e objektit né Kastriot.

Etem Arifi —vecoi se ky komision éshté i pérfagésuar nga anétarét e té gjitha komuniteteve, me pas
theksoi se né grupin punues duhet té zgjidhet nga njé anétar i cili pérfagéson komunitetin e vet dhe
né periudhén sa mé té shkurté té caktohen prioritetet lidhur me monitorimin e ligjit.

Jelena Bontic - ajo propozoi gé komisioni saktésisht té caktojé afatet periodike pér vizitat gé do té
béhen né pesé komunat.

Pas diskutimeve té shumta lidhur me Draft propozimin e planit pér monitorimin e zbatimit té ligjit
pér Mbrojtjen dhe promovimin e te drejtave te komuniteteve dhe pjesétareve te tyre ne Republikén e
Kosovés, Komisioni eméroi grupin punues, né cilésiné e kryesuesit: EImi Recgica, ndérsa anétaré
tjeré: Petar Miletic. Mufera Sinik, Rasim Demiri dhe Etem Arifi.

Kryesuesi me vet iniciativé kérkoi qé né mungesé té anétarit Petar Miletic, do t& marr pjesé né
takimin e grupit punues.

Mbledhja e takimit té paré té grupit punues, do té mbahet me datén 3.10.2001 né ora 11.00.

8. Shqyrtimi i Projektligjit pér ndryshimin dhe plotésimin e Ligjit nr. 03/L-047 pér
mbrojtjen dhe promovimin e té drejtave té¢ komuniteteve dhe pjesétaréve té tyre né
Republikén e Kosovés,

Kryesuesi —tha se né nenet e radhitura né kété Projektligji jané té pérfshira komunitetet té cilat
pérkufizohen si grupe kombétare tradicionalisht té pranishme né Republikén e Kosovés

Pjesétarét té cilét si térési nuk jané shumicé né njé komuné té caktuar po ashtu i gézojné té drejtat e
radhitura né kété Projektligj, andaj propozoi gé i njéjti té procedohet né proceduré té métejme.

Né bazé té nenit 12, paragrafi 6 té Projektligjit, né Késhillin Konsultativ jané eméruar edhe
pérfagésuesit e komuniteti malazez dhe atij kroat.

Ai dha sgarim se né bazé té konsultimeve me pérfagésuesit e Qeverisé dhe pérfagésuesit e ICO-sé,
propozimet e amendamenteve té dhéna né raport duhet ndryshuar dhe plotésuar.

Lumnije Morina — tha se ligji pér promovimin e té drejtave té€ komuniteteve dhe pjesétaréve té tyre
té cilét jetojné né Republikén e Kosovés ka ardhur nga Qeveria me plotésim dhe ndryshim gé né
Késhill Konsultativ t& hyjné edhe pérfagésuesit e komunitetit kroat dhe atij malazez.



Ajo konstatoi se dy propozim amendamentet e saja, duhet komisioni ti miratojé dhe mé pas té
inkorporohen né Projektlig;j..

Dha sgarim lidhur me propozim amendamente e saja, se Késhilli Konsultativ pér Komunitete do té
pérfagésohet edhe nga komuniteti malazez dhe ai kroat, né momentin e ndryshimit té Nenit 64,
paragrafi 2. (2) té Kushtetutés sé Republikés sé Kosovés me ¢’rast kéto dy komunitete do ti fitojné
kompetencat e tyre si pérfagésues. dhe mé pas Projektligji té procedohet pér Seancé Plenare.

EImi Recica — Né radhé té paré si komision duhet té€ jemi unik brenda kompetencave té saja dhe
veprimet e ndérmerrua duhet té jené konkrete.

Ai vlerésoi se dispozitat e Projektligjit me amendamentet e propozuara plotésojné Kornizén Ligjore
pér mbrojtjen dhe promovimin e té drejtave té komuniteteve té cilét jetojné né territorin e Kosovés.
Konsideron se komisioni duhet ta votojé Projektligjin pér procedim né Kuvend.

Sa i pérket té dhénave nga kryesuesi i komisionit se ekspertét ligjor interpretojné ligjshmérinég, ai
propozoi gé pér realizimin e géllimit té Projektligjit, vérejtjet e tyre paraprake té njéjtit ti ofrojné
edhe para Komisionit.

Duke pasur parasysh faktin se Komisioni pér ndryshime Kushtetuese éshté né pérfundim té punés sé
tij, dhe se né bazé té neni 64 pika 2 , do té pérfshihen edhe komuniteti malazez dhe ai kroat.

Albert Kinolli — né fjaliné e tij tha se kur éshté fjala pér Késhillin Konsultativ pér komunitete, né
bashképunim me znj, Myfera kemi propozuar amendamentin 3. ku fjala ‘mund té jeté” té
zBvendésohet me fjalén ‘duhet té jeté’, njéherit kérkoi gé komisioni té njéjtin ta miratoj.

Sa i pérket propozimit té znj, Lumnjie, né amendamentin 5, mendon se ky amendament né ményré
direkte prek strukturén e Kuvendit.

Myfera Sinik —plotésisht i pérmbahet géndrimit, se amendamenti 3, éshté mé se i nevojshém qé té
inkorporohet né raport pérfundimtar né Projektligjin pér ndryshimin dhe plotésimin e Ligjit nr. 03/L-
047 pér mbrojtjen dhe promovimin e té drejtave té komuniteteve dhe pjesétaréve té tyre né
Republikén e Kosovés.

Njéherit pajtohet me propozimin e znj. Lumnije lidhur me amendamentin 4, ku Késhilli Konsultativ
do té pérfagésohet edhe nga komuniteti malazez dhe ai kroat.

Né bazé té konsultimeve té shumta, Komisioni pér té Drejtat dhe Interesat e Komuniteteve dhe kthim
mur géndrim qé mbledhja té shtyhet pér njé javé dhe u vendos gé né takim té ftohet pérfagésuesit
nga zyra e Kryeministrit me géllim té ofrimit té informatave té nevojshme, késhillimit, mendimit dhe
sugjerimeve té tyre lidhur me Projektligjin pér ndryshimin dhe plotésimin e Ligjit nr. 03/L-047 pér
mbrojtjen dhe promovimin e té drejtave té komuniteteve dhe pjesétaréve té tyre né Republikén e
Kosoveés.

Mbledhja do té mbahet né ditén e héné, mé 10 tetor 2011, prej orés 11:00, né sallén N-302, né
ndértesén e Kuvendit té Kosovés.

Mbledhja pérfundoi né orén 15:00

Pérgatitur nga:
Njésia pér Mbéshtetjen e Komisionit

Kryetar i Komisionit

Goran Marinkovic



